ОЛОН НИЙТИЙН ХЭЛЭЛЦҮҮЛГИЙН ТАЛААРХ ТАНИЛЦУУЛГА

Хуулийн төслийг боловсруулахдаа Хууль зүй, дотоод хэргийн сайдын 2020 оны 1-1/427 дугаар албан бичгийн дагуу Зөрчлийн тухай хуулийг хэрэглэх болон хэрэгжүүлэхэд тулгамдаж байгаа асуудал болон Зөрчлийн тухай хуулийн талаар тодорхой санал, дүгнэлт ирүүлснийг судалж, холбогдох зохицуулалтуудад тусгасан болно.
Түүнчлэн 2020 оны 9 дүгээр сарын 29-ний өдөр Зөрчлийн тухай хуулийн шинэчилсэн найруулгын төслийн талаар хэлэлцүүлэг зохион байгуулж шүүгч, Шүүхийн ерөнхий зөвлөл, Улсын ерөнхий прокурорын газар болон Зөрчил шалган шийдвэрлэх тухай хуулийн дагуу зөрчил шалган шийдвэрлэх эрх бүхий албан тушаалтнууд болох Авлигатай тэмцэх газар, Монголбанк, Санхүүгийн зохицуулах хороо, Цагдаагийн ерөнхий газар, Мэргэжлийн хяналтын ерөнхий газар, Тагнуулын ерөнхий газар, Шударга өрсөлдөөн хэрэглэгчийн төлөө газар, Гадаадын иргэн, харьяатын газар, Гаалийн ерөнхий газар, Татварын ерөнхий газар, Оюуны өмчийн газар, Шүүхийн шийдвэр гүйцэтгэх ерөнхий газар, Архивын ерөнхий газар, Улсын бүртгэлийн ерөнхий газар, Нийгмийн даатгалын ерөнхий газар, Гэр бүл, хүүхэд залуучуудын газар, Иргэний нисэхийн ерөнхий газар, Онцгой байдлын ерөнхий газар, иргэдийн  төлөөлөл нийт 149 оролцогчдын санал, шүүмжлэлийг харгалзан үзлээ.
Мөн 2020 Хууль зүй, дотоод хэргийн яамнаас Зөрчлийн тухай хуулийн шинэчилсэн найруулга, Зөрчил шалган шийдвэрлэх тухай хуульд нэмэлт, өөрчлөлт оруулах тухай  хуулийн төслийг боловсруулж Засгийн газрын хуралдаанаар хэлэлцүүлсэн. Үүнтэй холбогдуулан тус Зөрчлийн тухай хуулийн шинэчилсэн найруулга, зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийн танилцуулах хэлэлцүүлгийг төрийн болон төрийн бус байгууллага, иргэд, олон нийтийн төлөөлөл бүхий нийт 450 гаруй хүний  оролцоотойгоор Соёлын төв өргөөнд зохион байгуулсан.

	Тус үйл ажиллагаанд   Зөрчлийн тухай хуулийн хэрэгжилт ба прокурорын хяналт сэдвээр Улсын ерөнхий прокурорын газрын зөрчлийн хэрэг бүртгэх ажиллагаанд хяналт тавих хэлтсийн хяналтын прокурор хууль цаазын итгэмжит зөвлөх   Н.Эрдэмбилэг, Зөрчлийн тухай хуулийн шинэчилсэн найруулга, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийн танилцуулга  сэдвээр Хууль зүй, дотоод хэргийн яамны Төрийн  нарийн бичгийн дарга П.Сайнзориг, Зөрчлийн бүртгэл мэдээллийн нэгдсэн санг хөгжүүлэх төслийн танилцуулга сэдвээр “IT zone” ХХК-ийн төслийн менежер Б.Төрбат нар илтгэл тавьж хэлэлцүүлсэн болно.

